
JANUBI-G‘ARBIY 
O‘ZBEKISTONDA 

CHORVACHILIK 
TARMOQLARINI PROGNOZ 

QILISHNING GEOGRAFIK 
JIHATLARI (NAVOIY VILOYATI 

MISOLIDA)

Annotatsiya. Ushbu maqolada Janubi-g‘arbiy O‘zbekiston, xususan Navoiy viloyati misolida chorvachilik tarmoqlarini 
prognoz qilishning geografik jihatlari o‘rganilgan. Mintaqaning tabiiy-iqlimiy sharoitlari, yer va suv resurslari, yaylov fondi, 
demografik omillar hamda infratuzilma holati chorvachilik tarmoqlarining rivojlanishiga ta’sir etuvchi asosiy omillar sifatida 
tahlil qilingan.

Kalit soʻzlar: chorvachilik tarmoqlari, geografik omillar, prognozlash, ekonometrik model, tabiiy resurslar, yaylov, iqlim 
sharoiti, hududiy rivojlanish, ekologik barqarorlik, qishloq xo‘jaligi.

Abstract. This article examines the geographical aspects of forecasting livestock sectors in Southwestern Uzbekistan, 
in particular, Navoi region. The natural and climatic conditions of the region, land and water resources, pasture fund, 
demographic factors, and the state of infrastructure are analyzed as the main factors influencing the development of 
livestock sectors.

Key words: livestock sectors, geographical factors, forecasting, econometric model, natural resources, pasture, climatic 
conditions, regional development, environmental sustainability, agriculture.

Аннотация. В статье рассматриваются географические аспекты прогнозирования развития животноводческой 
отрасли Юго-Западного Узбекистана, в частности Навоийской области. Анализируются природно-климатические 
условия региона, земельно-водные ресурсы, пастбищный фонд, демографические факторы и состояние 
инфраструктуры как основные факторы, влияющие на развитие животноводческой отрасли.

Ключевые слова: животноводческие отрасли, географические факторы, прогнозирование, эконометрическая 
модель, природные ресурсы, пастбища, климатические условия, региональное развитие, экологическая 
устойчивость, сельское хозяйство.

K I R I S H
O‘zbekiston Respublikasining janubi-g‘arbiy hududlari, xususan Navoiy viloyati chorvachilikni rivojlantirish 

uchun muhim tabiiy-iqtisodiy salohiyatga ega. Mintaqaning keng yaylov maydonlari, nisbatan qulay iqlimiy 
sharoiti va chorva uchun zarur resurslarning mavjudligi chorvachilik tarmoqlarining barqaror rivojlanishiga zamin 
yaratadi. So‘nggi yillarda mamlakatda qishloq xo‘jaligi sohasini modernizatsiyalash, jumladan chorvachilikni 
ilmiy asosda boshqarish va prognozlash borasida muhim islohotlar olib borilmoqda. Biroq tabiiy resurslarning 

cheklanganligi, iqlim o‘zgarishlari, suv tanqisligi va infratuzilmaning nomutanosibligi chorvachilik tarmoqlarining 
geografik joylashuvi hamda istiqbolini aniq baholashni talab etadi. Shu sababli chorvachilikni prognoz qilishda 
geografik omillarni chuqur o‘rganish va ularni ilmiy asosda tahlil qilish zarur hisoblanadi. 

Ushbu maqolada Navoiy viloyati misolida chorvachilik tarmoqlarining hozirgi holati tahlil qilinadi, ularni 
rivojlantirishga ta’sir etuvchi geografik omillar o‘rganiladi hamda mavjud tendensiyalar asosida prognozlash 
amalga oshiriladi. Tadqiqotning asosiy maqsadi — hududning tabiiy, iqtisodiy va ijtimoiy xususiyatlarini inobatga 
olgan holda chorvachilik tarmoqlarini ilmiy asosda rivojlantirish bo‘yicha amaliy takliflar ishlab chiqishdan iborat.

M A V Z U G A  O I D  A D A B I Y O T L A R  S H A R H I
Chorvachilik tarmoqlarini prognoz qilishda geografik omillarni tahlil qilish va hududiy xususiyatlarni 

hisobga olish ilmiy asoslangan yondashuvni talab etadi. I.A. Xudoyberdiyeva va R.O. Utayeva tomonidan 
olib borilgan tadqiqotlarda Navoiy viloyatida chorvachilik tarmoqlarining iqtisodiy-geografik tasnifi ishlab 
chiqilgan bo‘lib, mualliflar tabiiy resurslardan foydalanish, iqlim sharoitlari, yaylovlarning joylashuvi va ishlab 
chiqarish infratuzilmasi chorvachilik rivojiga bevosita ta’sir ko‘rsatishini asoslagan. Xudoyberdiyevaning boshqa 
ishlanmasida ham qoramolchilik tarmog‘ini rivojlantirishda ijtimoiy-iqtisodiy va hududiy omillar o‘zaro bog‘liqligi 
aniqlangan bo‘lib, resurs salohiyati bilan ishlab chiqarish natijalari o‘rtasidagi korrelyatsiya baholangan.

Isabek B. Murtazaev boshchiligidagi tadqiqotchilar Navoiy viloyati iqtisodiyotini samarali rivojlantirish 
yo‘nalishlarini aniqlab, mintaqaviy tarmoqlar, jumladan, chorvachilikda barqaror o‘sishni ta’minlash uchun 
infratuzilma, innovatsion texnologiyalar va iqtisodiy rag‘batlantirish mexanizmlarini muhim omil sifatida 
ko‘rsatgan. Ularning fikricha, tabiiy-geografik sharoitlardan oqilona foydalanish va ilmiy asoslangan rejalashtirish 
mintaqaviy ixtisoslashuvning asosiy garovidir.

I.L. Zaytsev o‘zining sanoat iqtisodiyotiga oid asarida ishlab chiqarish tizimlarida iqtisodiy samaradorlikni 
oshirish mexanizmlarini umumlashtirib, prognozlashda iqtisodiy ko‘rsatkichlarning aniqligini ta’minlash uchun 
statistik modellardan foydalanish zarurligini ta’kidlagan. Ushbu yondashuv chorvachilik tarmoqlarini iqtisodiy 
prognozlashda ham qo‘llanilishi mumkin. Sh.I. Mustafakulov boshchiligidagi “Ekonometrika” qo‘llanmasida esa 
iqtisodiy jarayonlarni tahlil qilishda matematik va statistik usullarning qo‘llanilishi, regressiya va korrelyatsiya 
modellari yordamida tarmoqning o‘sish tendensiyalarini prognozlash metodikasi yoritilgan.

N.K. Komilova va N.F. Latipovlar shaharlarning ekologik holatini baholash bo‘yicha mavjud metodik 
yondashuvlarni tahlil qilib, ekologik omillarni iqtisodiy tarmoqlar, jumladan chorvachilik rivojlanishida muhim 
determinant sifatida ko‘rsatgan. Bu qarash chorvachilikni prognozlashda ekologik-geografik omillarni inobatga 
olish zarurligini tasdiqlaydi.

Yuqoridagi manbalar tahlilidan kelib chiqadiki, chorvachilik tarmoqlarini prognoz qilishda iqtisodiy, geografik 
va ekologik omillarni kompleks yondashuvda o‘rganish zarur. Hududiy resurslar salohiyatini baholash, iqlim 
va infratuzilma ko‘rsatkichlarini hisobga olgan holda statistik modellardan foydalanish tarmoq rivojlanishining 
istiqbolli yo‘nalishlarini aniqlashda asosiy ilmiy tayanch bo‘lib xizmat qiladi.

T A D Q I Q O T  M E T O D O L O G I YA S I
Qishloq xo‘jalik tarmoqlari va ularda yetishtiriladigan oziq-ovqat mahsulotlari aholi ehtiyojlarini qondirishda 

zarur soha hisoblanadi. Shuningdek, oziq-ovqat mahsulotlarining eksport salohiyatini oshirish iqtisodiy va ijtimoiy 
rivojlanishning asosiy omillaridan biridir. Shu bois Navoiy viloyatida aholini chorva mahsulotlari bilan ta’minlash, 
sohada yangi ish o‘rinlarini yaratish, chorvaning mahsuldorligini oshirish hamda chorva mahsulotlarini ishlab 
chiqarish va infratuzilmani rivojlantirish muhim sanaladi [1]. 

Chorva hayvonlari sonini prognozlash hududdagi yaylov resurslaridan unumli foydalanish, aholini go‘sht va 
sut mahsulotlariga bo‘lgan ehtiyojini qondirish, chorva mahsulotlari eksportini keng yo‘lga qo‘yish hamda yangi 
ish o‘rinlarini yaratish imkonini beradi [2]. Navoiy viloyatida chorvachilik tarmoqlarini joylashtirish va sohani 
rivojlantirish yo‘llarini aniqlash maqsadida 

2000–2021-yillardagi chorvachilik tarmoqlariga oid statistik ma’lumotlar to‘plangan. Shu asosda chorva 
yo‘nalishlarining kelajakdagi istiqbol holati 2030-yilgacha bo‘lgan davlat dasturlariga muvofiq ishlab chiqilgan. 
Natijada chorva yo‘nalishlarining joylashuvi karta-sxemada tasvirlangan. Hududdagi chorva hayvonlarining soni 
2000–2021-yillar dinamikasidan foydalanib, ekonometrik model usullari [3] orqali prognoz qilinadi va tekshiriladi, 
to‘g‘ri hisob-kitob hamda tahlil amalga oshiriladi. Tadqiqotning asosiy maqsadi — ushbu jarayonni ilmiy asosda 
aniqlash va chorvachilik tarmoqlarining barqaror rivojlanish yo‘nalishlarini belgilashdan iborat (1-rasm).

1-rasm. Navoiy viloyatida chorvachilik yoʻnalishlarining 2030-yilgacha prognozi

T A H L I L  V A  N A T I J A L A R
Navoiy viloyati chorvachilik tarmoqlarini joylashtirish va sohani rivojlantirishning hududiy jihatlarini 

o‘rganishda iqtisodiy optimal modellashtirish usulidan foydalanilgan [5]. Ushbu usul orqali olib borilgan sinovlar 
natijasida to‘plangan ma’lumotlar asosida tuzilgan vaqt qatorlari trend tenglamalaridan foydalanilgan. To‘g‘ri 
chiziqli trend tenglamasi quyidagi ko‘rinishga ega: 

y = bt + a.
Bu yerda: y – raqamli yillar uchun trendning tenglashtirilgan darajalari; t – vaqt qatorining darajalarini o‘z 

ichiga olgan vaqt oraliqlari, ya’ni yillar; a, b – trend parametrlari.
a – trendning son jihatdan sanoq boshi sifatida qabul qilingan vaqt davri uchun o‘rtacha tenglashtirilgan 

darajani ifodalovchi koeffitsiyent;
b – trendning vaqt birligi uchun qator darajalarining o‘rtacha o‘zgarishini tavsiflovchi koeffitsiyent.
Ushbu a va b parametrlarning qiymati eng kichik kvadratlar (EKK) usuli yordamida aniqlanadi. Buning 

uchun normal tenglamalar tizimi tuziladi [3]. Eng kichik kvadratlar usuli tenglamalar tizimi quyidagi matematik 
ifodalar asosida hisoblanadi:

an + b∑t = ∑y
a∑t + b∑t2= ∑y*t

Mazkur usulni ikki o‘zgaruvchi — t va y o‘rtasidagi bog‘lanishga nisbatan keltiramiz. Chiziqli trend 
tenglamalari taxminan bir maromda o‘zgaruvchi tendensiyani, ya’ni darajalarning teng vaqt oraliqlaridagi mutlaq 
o‘sishi yoki mutlaq kamayishining o‘rtacha kattaligini aks ettiradi. Navoiy viloyatida yillar yakuniy holatiga ko‘ra 
chorva hayvonlari sonini vaqt ko‘rsatkichlarida aniqlashda quyidagi funksiyadan foydalaniladi:

Y = a - bt
Bu yerda a va b — qoramollar, qo‘y-echkilar, yilqilar hamda tuyalar soni parametrlarini hisoblash uchun 

ishlatiladigan koeffitsiyentlardir. 
Yirik shoxli qoramollar. Tadqiqot kuzatilmalari uchun tenglamalar sistemasi quyidagi ko‘rinishda bo‘ladi: 

21a + 44253b = 6965565
44253a + 89015975b = 14025635187

Mazkur tenglamalar sistemasini yechib noma’lum parametrlarni topamiz:
a = -32397096,203, b = 16263.342.

Trend tenglamasi ko‘rinishi: y = 16263.342 t– 32397096
Trend tenglamasi koeffitsiyenti b = 16263.342 vaqt t bir birlikka o‘zgarganida natijaviy (y) ko‘rsatkichni 

o‘rtacha o‘zgarishini ko‘rsatadi. Bunday holda vaqt t bir birlikka o‘zgarganida y o‘rtacha 16263.342 ga 
o‘zgaradi. Ushbu ko‘rsatkichlarni qo‘yidagi 1-rasmda tasvirlaymiz. Quyidagi rasmda y ni qiymatlari va y ning 
baholanayotgan qiymatlari solishtirilgan (2-rasm):

2-rasm. Navoiy viloyatidagi qoramollar sonining 2001-2021-yillar oralig‘ida o‘zgarish dinamikasi

Qo‘y va echkilarning soni bo‘yicha ekonometrik tahlil uchun olingan statistik kuzatilmalardan foydalanib, 
trend ko‘rinishini chiziqli qilib tanlandi (3-rasm).

3-rasm. Navoiy viloyatidagi qo‘y va echkilar sonining 2001-2021-yillar oralig‘ida o‘zgarish dinamikasi

3-rasmda y ning haqiqiy qiymatlari va y ning baholangan qiymatlari solishtirilgan. Rasm tahlil natijalariga 
ko‘ra, qo‘y va echkilar soni o‘rtasida korrelyatsion aloqadorlik mavjudligi aniqlangan.

Qorako‘l zotli qo‘ylar bo‘yicha ekonometrik tahlil jarayonida olingan statistik kuzatuv ma’lumotlari asosida 
trend chiziqli shaklda tanlangan. Quyidagi grafikda y ning haqiqiy qiymatlari va y ning baholangan qiymatlari 
solishtirilgan bo‘lib, bunda qorako‘l qo‘ylar soni ham korrelyatsion aloqadorlikka ega ekani kuzatiladi (4-rasm).

4-rasm. Navoiy viloyatidagi qo‘y va echkilar sonining 2001-2021- yillar oralig‘ida o‘zgarish dinamikasi

Tuyalar soni bo‘yicha ekonometrik tahlil jarayonida olingan statistik kuzatuv ma’lumotlari asosida trend 
chiziqli shaklda tanlangan. Quyidagi rasmda y ning haqiqiy qiymatlari va y ning baholangan qiymatlari 
solishtirilgan. Tahlil natijalariga ko‘ra, tuyalar soni o‘rtasida aniq korrelyatsion aloqadorlik mavjudligi aniqlangan 
(5-rasm).

5-rasm. Navoiy viloyatidagi tuyalar sonining 2001-2021-yillar oralig‘ida o‘zgarish dinamikasi

Otlar soni bo‘yicha ham ekonometrik tahlil jarayonida olingan statistik kuzatuv ma’lumotlari asosida trend 
chiziqli shaklda tanlandi. Tahlil natijalariga ko‘ra, yilqilar soni o‘rtasida korrelyatsion aloqadorlik mavjudligi 
aniqlangan.

Approksimatsiya xatoligi. Trend tenglamasining sifatini baholash uchun o‘rtacha nisbiy yaqinlashish 
xatosidan foydalaniladi. Ushbu ko‘rsatkich model orqali hisoblangan qiymatlar haqiqiy statistik ma’lumotlarga 
qanchalik yaqinligini ifodalaydi. Ya’ni, modelning prognoz aniqligi va ishonchliligi shu xatolik darajasi orqali 
baholanadi.

Approksimatsiya xatoligi qiymati 5-7 foizlar oraliqda bo‘lsa trend tenglamasi kuzatilma qiymatlariga mos 
kelishini bildiradi:

Xatolik 7 foizdan kichikligi sababli berilgan tenglamani trend sifatida foydalanish mumkin. Xatolikni 
o‘lchamini yoki Y ko‘rsatkichni prognozini to‘g‘riligini aniqlash uchun Teyla koeffitsiyentni hisoblaymiz:

Ushbu ko‘rsatkich 0 dan 1 gacha qiymat qabul qilinadi. Uning qiymati qancha 0 ga yaqin bo‘lsa shuncha 
prognoz qiymatlari yaxshi hisoblanadi. 

Interval prognoz.
Odatda prognoz qurilayotganida nuqtaviy prognoz bilan bir qatorda interval prognoz ham quriladi. Prognoz 

qilinayotgan ko‘rsatkich o‘rtacha kvadratik xatoligini aniqlaymiz:
Uy = yn+L± K

bu yerda

L – prognoz davri; un+L- (n + L) davr uchun model orqali qilingan prognoz; n – vaqtli qatordagi kuzatilmalar 
soni; Sy – prognoz qilinayotgan ko‘rsatkich standart xatoligi; Ttabl- Styudent taqsimotining kritik qiymati 
(qiymatdorlik darajasi α va ozodlik darajasi n-2 orqali aniqlanadi). Styudent taqsimoti qiymatlari jadvalidan Ttabl 
ning qiymatini topamiz: Ttabl(n-m-1;α/2) = 2.423

t = 2022 uchun prognoz qiymat:
y(2022) = 16263.342*2023-32397096.203 = 503645.03

Interval prognoz esa:
t = 2022: (431441.28;575848.78)

t = 2023 uchun prognoz qiymat: 
y(2023)=16263.342*2023 -32397096.203=519908.37

519908.37 - 73018.11 = 446890.26;
519908.37 + 73018.11 = 592926.48

y(2024)=16263.342*2024 -32397096.203=519908.37

519908.37 - 73018.11 = 446890.26;
519908.37 + 73018.11 = 592926.48

Interval prognoz:
t = 2024: (446890.26;592926.48)
t = 2025 uchun prognoz qiymat: 

y(2025) = 16263.342*25 -32397096.203= 536171.71

536171.71 - 73890.2 = 462281.51;
536171.71 + 73890.2 = 610061.91

Interval prognoz:
t = 2025: (462281.51;610061.91)
t = 2026 uchun prognoz qiymat: 

y(2026) = 16263.342*2026 -32397096.203= 552435.05

552435.05 - 74818 = 477617.05; 
552435.05 + 74818 = 627253.05

Interval prognoz:
t = 2026: (477617.05;627253.05)
t = 2027 uchun prognoz qiymat: 

y(2027) = 16263.342*2027 -32397096.203= 568698.39

568698.39 - 75799.48 = 492898.91;
568698.39 + 75799.48 = 644497.87

Interval prognoz:
t = 2027: (492898.91;644497.87)

t = 2028 uchun prognoz qiymat: 
Yuqoridagi matematik hisob-kitoblarga ko‘ra 2030-yilgacha bo‘lgan holat har yil chorva turlarining sonini 

o‘zgarib borishida kuzatiladi. Bunga ko‘ra qoramollar soni 617488.42 taga oshgani kuzatildi. Xuddi shu holatda 
qo‘y-echkilar, qorako‘l qo‘ylari, tuyalar va otlar soni ham 2023-2030-yillar prognozi ishlab chiqildi.

Chiziqli trend tenglamasi koeffitsiyentlari to‘g‘risidagi gipotezalarni tekshirish.
Tenglama koeffitsiyentlari qiymatdorligini tekshirish uchun odatda Styudent kriteriysidan foydalaniladi.
1) t – statistika. Styudent kriteriysi.
Ttabl(n-m-1;α/2) = (20;0.025) = 2.423

ekanligidan a koeffitsiyent qiymatdorligi tasdiqlanadi. 

ekanligidan b koeffitsiyent qiymatdorligi ham tasdiqlanadi. 
Trend tenglamasining qiymatdorligini tekshirish uchun esa Fisher kriteriysidan foydalaniladi. 
2) F-statistika. Fisher kriteriysi.
Determinatsiya koeffitsiyenti qiymati R2 =94.03, ga teng. F-statistika qiymati:

Jadvaldan Fkp(1;20;0.05) = 4.35 qiymatini topamiz, bu yerda m – tenglamadagi faktorlar soni (m=1).
F > Fkp ekanligidan chiziqli trend tenglamasi qiymatdorligi tasdiqlandi. 
Bu yerda Y – chorva hayvonlar soni – (Navoiy viloyatidagi yirik shoxli qoramollarnining umumiy sonni;) 

t – vaqt (yillar), ya’ni vaqtga bog‘liqligi o‘rganildi. Trend ko‘rinishi chiziqli tanlandi. Uning parametrlari eng kichik 
kvadratlar usuli bilan baholanadi. Tenglamaning statistik ahamiyati determinatsiya koeffitsiyenti va Fisher kriteriysi 
yordamida tekshirildi. Aniqlanishiga ko‘ra, o‘rganilayotgan vaziyatda Y ning umumiy o‘zgaruvchanligining 
0,9403% vaqt parametrining o‘zgarishi bilan izohlanadi. Shuningdek, model parametrlari statistik ahamiyatga 
ega ekanligi aniqlandi. Qo‘y va echkilar, qorako‘l zotli qo‘ylar, tuyalar, otlar soni uchun ham xuddi shunday 
ekonometrik tahlillar o‘tkazildi.

Endi hosil qilingan matematik modellar asosida chorva hayvonlar sonining kerakli yillargacha prognoz 
qilish imkoniyati paydo bo‘ladi (1-jadval).

1-jadval. Chorva hayvon turlari soni bo‘yicha matematik model natijalari
Qoramollar Y=16263x-32397096 R2 =0,94

Qorako‘l qo‘ylari Y=20565,75x-3998311,07 R2 =0.55

Qo‘y-yechkilar Y= 52 121,87x-103 143 001,80 R2 =0,91
Otlar Y = 369x-767907 R2 = 0.62 
Tuyalar Y=99,172x-191426 R2 =0,5339

Jadval muallif tamonidan ishlab chiqildi.
Navoiy viloyatida 2000-2021-yillardagi chorva hayvonlar soni bo‘yicha amaliy natijalardan foydalanib, 

2022-2030-yillargacha bo‘lgan prognoz ko‘rsatkichlari aniqlandi.

6-rasm. Navoiy viloyatidagi qoramollar, qorako‘l qo‘ylari, qo‘y-echkilar soning  2030-yilgacha prognoz ko‘rsatkichlari 
(mln.bosh hisobida)

Yuqorida keltirilgan 6-rasmda viloyatdagi qoramollar, qorako‘l qo‘ylar hamda qo‘y-echkilar sonining 2022–
2030-yillar oralig‘idagi prognoz ko‘rsatkichlari (million bosh hisobida) tasvirlangan. Chorva mollari orasida 



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y
YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz1198

2025-yil, oktyabr.  № 10-son.

qoramollar sonining yillar davomida o‘rtacha 500 ming bosh miqdorida o‘sishi kuzatilmoqda. Ushbu trendga 
ko‘ra, 2022-yilda 0,50 million boshni tashkil etgan qoramollar soni 2030-yilga kelib 0,63 million boshga yetishi 
prognoz qilingan.

Shu bilan birga, qorako‘l qo‘ylar va qo‘y-echkilar soni bo‘yicha prognoz ko‘rsatkichlari qoramollarga 
nisbatan nisbatan pastroq o‘sish sur’atiga ega. Xususan, 2030-yil oxiriga borib qorako‘l qo‘ylar soni 1,57 million 
boshdan 1,74 million boshga yetishi kutilmoqda. Qo‘y-echkilar soni esa 2022-yilda 2,25 million bosh bo‘lgan 
bo‘lsa, 2030-yilga kelib 2,66 million boshga yetishi prognoz qilinmoqda (7-rasm).

7-rasm. Navoiy viloyatidagi otlar va tuyalar soning 2030-yilgacha prognoz ko‘rsatkichlari (ming.bosh hisobida)

7-rasm ma’lumotlaridan ko‘rinib turibdiki, keyingi yillarda yilqilar sonining sezilarli darajada o‘sishi 
kutilmoqda. Tuyalar sonining ko‘payishi esa 9 yil davomida nisbatan past sur’atlarda kechishi mumkin. Bu 
holat tuyachilikning asosan Uchquduq tumanida rivojlanganligi bilan izohlanadi, natijada o‘sish ko‘rsatkichi sust 
bo‘lgan. 2030-yilga kelib tuyalar soni 10 ming boshni, yilqilar soni esa 27,1 ming boshni tashkil etishi prognoz 
qilingan.

X U L O S A  V A  T A K L I F L A R
Shunday qilib, chorva turlarining qisqa muddatli prognozida umumiy o‘sish tendensiyasi kuzatilgan. 

Prognoz davrida yaylovlarning holati hamda iqlim xususiyatlari 2001–2021-yillar ma’lumotlari asos qilib olingan. 
Ushbu tahlil natijasida chorva sonining yillar kesimidagi o‘zaro aloqadorligi o‘rganilgan.

Chorvachilik tarmog‘ini hududiy joylashtirish va sohani takomillashtirishning istiqboldagi holatini aniqlash 
imkonini beruvchi iqtisodiy-matematik hamda uslubiy yondashuv asosida olingan ekonometrik modellardan 
foydalanilib, O‘zbekistonning janubi-g‘arbiy qismida, ya’ni chorvachilikning barcha tarmoqlarini shakllantirish 
imkoniyati mavjud bo‘lgan Navoiy viloyatida chorva mollari — qoramollar, qo‘y-echkilar, qorako‘l qo‘ylar, 
tuyalar va yilqilar sonining barqaror o‘sish tendensiyasi aniqlangan. Shu asosda chorvachilik yo‘nalishlarining 
2030-yilgacha bo‘lgan prognozi ishlab chiqilgan bo‘lib, ularga ta’sir etuvchi tabiiy, iqtisodiy va ijtimoiy omillar har 
tomonlama tadqiq etilgan.

